
Donostia, 2020ko otsailaren 21a

UDALBATZAKO IDAZKARI NAGUSIARI

ALTZAKO KIROLDEGIARI BURUZKO MOZIOA

Elkarrekin  Donostia udal  talde  politikoko  zinegotzi  Haizea  Garay  Gallasteguik,  indarrean dagoen

Udalbatzaren  Araudi  Organikoaren  98.  artikuluaren  babesean,  honako  KONTROL  MOZIO  hau

aurkezten du GUNE PUBLIKOEN BATZORDEAREN (OBRAK ETA HIRI ZERBITZUAK) hil honetako bileran

Altzako  kiroldegiko  obretako  langileen  egoerari  buruz  aurkeztutako  presako  interpelazioaren

ondorioz.

JUSTIFIKAZIOA

Otsailaren  9an,  igandearekin,  tokiko  komunikabide  batek  ELA  sindikatuaren  hainbat  salaketa

argitaratu zituen Altzako kiroldegiko eraikuntza-lanei dagokienez; obra hori udalak sustatzen du eta

hainbat  langile  soldata  kobratu  gabe ari  dira  lanean,  duela  hainbat  hilabetez.  Sindikatu iturriek

salaketan adierazten zutenez, langile horien lan eskubideak urratzen dituzten beste hainbat gai ere

badira,  hala  nola  kotizazio  oinarriak  Gipuzkoako  Eraikuntzaren  Hitzarmenean  eskatzen  diren

soldatak baino % 33tik % 40ra bitarte txikiagoak izatea; astean 52 orduko lanaldia izatea eta, horren

ondorioz, bi hilabetean urteko legezko aparteko orduen gehienekoa gainditzen dute; dokumentuak

faltsutzea eta abar. Argitaratutako informazio horri jarraikiz, ez ordaintze horiek direla eta, inguruko

jatetxe batean eta hiriko beste auzo bateko hostal batean zorrak metatzen ari ziren.

Udal  ekimeneko obra izaki,  udalak  arduratu beharko luke eraikuntza kontratua adjudikatu zaien

enpresek langileen lan baldintzak betetzen dituztela zaintzeaz, eta ez etekinak atera nahi izatea lan

arloko arauak eta langileen eskubideak urratuz, kontuan izan gabe langile horiek enpresakoak diren

edo azpikontratatuak diren. Azpikontratazioen kateari aurre egin behar zaio obra publikoetan.

Era berean, orain salatzen den egoera hau bigarren loteko obrak hasi zirenetik gertatzen ari zela

gogorarazi zuten, hau da, abuztutik aurrera; izan ere, hainbat langile kuadrillak alde egin baitzuten

beren eskubideak ez zirela betetzen eta nominak zor zizkietela ikusita,  eta uko egin zioten hori

guztia  eskatzeari,  galdutzat  jotzen  zutelako.  Egia  esateko,  Altzako  kiroldegiko  obretan  baldintza

horietan jarduten duen laugarren kuadrilla izan zen hori.

Egoera ikusita, udal gobernuak batzordean jakinarazi zuen ABEEei informazioa eskatu zietela eta,

salatutako  irregulartasunak  egia  zirela  egiaztatu  ostean,  kontratua  bertan  behera  uztea  erabaki

zuela.  Era  berean,  ABEEek  jatetxearekin,  ostatuekin  eta  langileekin  zituzten  zor  guztiak  kitatu

zituztela berretsi zuen udal gobernuak batzordean.

Langileen ordezkariek langileen subrogazioa eskatu dute, kontratuaren baldintza-agirian xedatzen

diren lan baldintzak betez, lanean jarraitu ahal izan dezaten.

Horiek horrela, honako hau aurkezten dugu:

KONTROL MOZIOA

1. Donostiako  Udalbatzak  udal  gobernuari  eskatzen  dio  Altzako  kiroldegiaren  eraikuntza

lanetarako  adjudikatutako  ABEEei  eska  diezaiela  ABEEn  eta  Fermin  Group-en  arteko

kontratua bertan behera utzi arte obran lanean ari ziren langileak subrogatzea.

2. Donostiako Udalbatzak udal gobernuari  eskatzen dio Altzan kiroldegi  berria eraikitzen ari

diren ABEEei eska diezaiela obran jardun izan duten kuadrillei  utzitako zorrak ordaintzea,

baita  Gipuzkoako  eraikuntzaren  hitzarmenaren  arabera  jaso  behar  izango  lituzketen

zenbatekoak ere, obraren adjudikazio kontratuaren baldintza-agirian xedatzen denez.

3. Donostiako  Udalbatzak  udal  gobernuari  eskatzen  dio  Altzako  kiroldegiaren  obraren

jarraipena  eta  kontrola  egin  dezala,  balizko  ez-betetzeak  eta  irregulartasunak  saiheste

aldera.

4. Donostiako Udalbatzak udal gobernuari eskatzen dio kontratazioaren behatoki bat abiaraz

dezala,  patronalaren eta sindikatuen arteko elkarrizketa ahalbidetzearren udal  zerbitzuen

eta obren kontratu publikoen garapenean.

Haizea Garay Gallastegui
Elkarrekin Donostia udal taldeko zinegotzia


